
            Júlí
Styrkur frá Bjargráðasjóði til áburðarkaupa

Eftirfarandi þurfa bændur að hafa í huga hyggist þeir sækja um stuðning úr Bjargráðasjóði. Leggja þarf fram reikninga vegna áburðar sem sannarlega er keyptur og notaður á vaxtarárinu 2009 (til og með 10. ágúst 2009). Hafi bóndi keypt áburð eftir    10. ágúst 2008 til notkunar á árinu 2009 má þó leggja þann reikning til grundvallar sé skilyrðum að öðru leyti fullnægt. 

Skilyrði er að umsækjandi standi fyrir búrekstri á lögbýli og greiði búnaðargjald. 

Umsækjendur skulu skila umsókn ásamt framlögðum reikningum til síns búnaðarsambands fyrir 20. ágúst 2009. Héraðsráðunautur mun gera úttekt á reikningunum, þ.m.t. kanna réttmæti þeirra og hvort um eðlilega notkun er að ræða miðað við aðstæður.  Sjá nánari upplýsingar í nýjasta bændablaði.
Við hvetjum bændur til að senda inn reikningana sem allra fyrst þar sem það er skammur tími til að ganga frá umsóknum til Bændasamtaka Íslands eftir að BV opnar aftur eftir sumarlokun.
Námskeið – Sauðfjárræktarforritið  Fjárvís
Haldið af Endurmenntunardeild LbhÍ og Búnaðarsamtökum Vesturlands.
Námskeiðið verður haldið á tímabilinu 10.-15. ágúst ef næg þátttaka verður.

Námskeiðið er einkum ætlað þeim sauðfjárbændum sem eru þátttakendur í skýrsluhaldi í sauðfjárrækt.

Gert er ráð fyrir að þátttakendur hafi einhverja reynslu í færslu skýrsluhalds og hafi með sér gögn til að vinna á námskeiðinu. Farið verður yfir allar helstu aðgerðir sem forritið www.fjarvis.is bíður uppá, má þar nefna almenn skil á skýrsluhaldi, kynbótamat gripa, kaup og sala gripa, niðurstöður afkvæmarannsókna, sláturupplýsingar og fleira.

Kennarar: Árni B. Bragason og Anton Torfi Bergsson frá Búnaðarsamtökum Vesturlands.

Tími: kl. 10.00 – 16.30  á Hvanneyri.

Verð: kr. 14.000.-

Staðfestingargjald: staðfesta þarf skráningu með því að millifæra kr. 2.500.- á reikning 

0354-26-4237. kt. 411204-3590.

Skráningar: í síma 433 5033 / 433 5000 hjá LbhÍ og netfangið endurmenntun@lbhi.is
og hjá Búnaðasamtökunum í síma 437 1215 og bv@bondi.is fyrir 6. ágúst nk.

Vorbækur í sauðfjárrækt 2009

Eftir að nýi skýrsluhaldsgrunnurinn www.fjarvis.is var tekinn í notkun er nú orðin skylda að skila vorbók/vorupplýsingum. Skýrsluhaldarar skulu skila vorbókum/vorupplýsingum til Bændasamtaka Íslands eða Búnaðarsamtakana fyrir 20. ágúst nk. Bændur eru hvattir til að skila sem fyrst.

Bændur fá til baka frá BÍ haustbók þar sem öll lömbin frá vorinu eru í númeraröð. Mikilvægt er að skrá lambanúmerin eins og þau eru í lömbunum þannig að hægt sé að flytja rafrænt upplýsingar frá sláturhúsum í haust.

Fyrir skráningar á vor-og haustbókum sem skilað er inn til BV verður rukkað tímagjald samkvæmt almennri gjaldskrá BV

Þeir sem vilja skrá sjálfir á www.fjarvis.is en hafa óviðunandi nettengingu geta haft samband og fengið aðstöðu á skrifstofu BV til að skrá á netinu. Nánari upplýsingar og tímapantanir á aðstöðu í síma 437 1215.

Þroski túngrasa

Rétti sláttutíminn fyrir mig ? 
Á vef Bændasamtaki Íslands  http://bondi.is/Pages/366 má nú fylgjast með vikulegum breytingum á meltanleika, orkugildi (Fem) og próteini í grassýnum sem tekin eru á nokkrum stöðum á landinu, m.a. á Hvanneyri. Tilgangur verkefnisins er að auðvelda bændum að fylgjast með grasþroska og fóðurgildi og þannig ákvarða réttan sláttutíma. Áætlað er að nýjar upplýsingar birtist á vefnum á fimmtudögum. 

Þróunar- og jarðabætur

Við viljum koma því á framfæri að líkt og undanfarin ár þá þurfa bændur að sækja um úttektir á þróunar-og jarðabótum fyrir haustið. Það eru flokkarnir: Beitarstjórnun, viðhald framræslu, kölkun túna og jarðrækt (kornrækt, gras og grænfóður). Einnig þarf að sækja um úttektir í öðrum flokkum sem sótt var um fyrir 1. mars sl. sé þeim framkvæmdum lokið. Það verður hægt að sækja um úttekt rafrænt eins og síðastliðin ár inná www.buvest.is og www.bondi.is Á sama eyðublaði er einnig hægt að sækja um styrk til áburðarkaupa, sjá eyðublað http://www.bondi.is/pages/912
Þá má að sjálfsögðu einnig hringja á skrifstofu BV og óska eftir  úttekt í síma 437 1215.
Nautgripasæðingar
Ný nautaskrá er í prentun og verður send út á næstunni ásamt nýjum nautaspjöldum.    Þá er einnig hægt að nálgast allar nánari upplýsingar um nautin á                      vefsíðunni www.nautaskra.net
Að gefnu tilefni viljum við minna bændur á að mikilvægt er að merkja ávallt þær kýr og kvígur sem á að sæða hverju sinni, bæði til hagræðingar fyrir bóndann og frjótækninn. 

Heyefnagreiningar 2009

Landbúnaðarháskóli Íslands mun annast efnagreiningar á fóðri fyrir bændur eins og á undanförnum árum. Mikilvægt er að sýnin séu vel tekin til að gefa góða mynd af því fóðri sem á að gefa á komandi innistöðutímabili. 

Ef tekin eru hirðingarsýni, er best að taka á nokkrum stöðum spildunnar og blanda því svo saman í eitt sýni. Nægjanlegt er að sýnin séu um 0,3 til 0,5 kg. 

Ef ákveðið er að taka verkuð sýni (sem er sérstaklega nauðsynlegt í votverkuðu heyi), þá skal það vera gert 6-8 vikum eftir rúllun eða eftir að fóðrinu er komið fyrir í stæðu. Þegar tekin eru sýni úr rúllum/stórböggum, er oftast nauðsynlegt að gata 2-3 rúllur af sömu spildu eða svipuðum spildum og búa til eitt sýni úr því. Forsendan er auðvitað að rúllurnar/stórbaggarnir séu vel merkt!

Búnaðarsamtök Vesturlands útvega sýnatökubora fyrir þá sem það þurfa.

Mjög mikilvægt er að sýnin séu vel merkt og þorni ekki. Koma skal sýnunum í frysti sem fyrst í vel lokuðum, sterkum plastpokum þangað til að þau fara á rannsóknarstofu LbhÍ á Hvanneyri. Gott er að afhenda sýnin við fyrsta tækifæri, en bíða ekki þangað til sumarið er liðið. Betra er að senda sýni í tvennu lagi (fyrri sláttur - seinni sláttur auk grænfóðurs) til að dreifa álagstímanum á rannsóknarstofu. Verðið fyrir heildarmælingar (með steinefnum) er kr. 4.900-. hvert sýni án vsk og verð án steinefna er kr. 2.800.- hvert sýni án vsk. Afgreiðslutími niðurstaðna frá móttöku sýnis er að hámarki 30 dagar fyrir hefðbundna greiningu með steinefnum. Hægt er að nálgast frekari upplýsingar í síðasta Bændablaði.

Fylgiseðlar með upplýsingum um sýnin þurfa að fylgja hverju sýni og má nálgast það á heimasíðunni www.buvest.is – eyðublöð. Mikilvægt er að merkingar á heysýnum séu í samræmi við merkingar viðkomandi spildna á túnakortum.

Þeir bændur sem hafa óskað eftir að fá NorFor fóðuráætlun í haust eru beðnir um að láta fylgja sýnunum sérstakan fylgiseðil sem má einnig finna á www.buvest.is. 

Nánari upplýsingar gefur Lena hjá BV í síma 437 1215 eða lr@bondi.is
Upplýsingagildi heysýna
Að undanförnu hafa aðföng hækkað verulega og því enn mikilvægara að fá staðfestingu á nýtingu aðfanga með heysýnatöku.
Með því að rýna í heysýnin má gera sér grein fyrir ýmsum atriðum í framleiðslu gróffóðurs s.s. fá staðfestingu á því að rétt magn af tilbúnum áburði hafi verið borinn á og staðfestingu á því hvort búfjáráburðurinn hafi skilað þeim næringarefnum sem til var ætlast.

Áburðaráætlanir eru m.a. þau verkfæri sem við höfum til að lækka aðfangakostnað. Til að hægt sé að útbúa markvissa áburðaráætlun án þess að ganga á fóðurgildi gróffóðurs þarf að hafa heysýni.

Hnitsetning landamerkja

Nú stendur yfir verkefni BV og Landlína ehf. um hnitsetningu landamerkja. Þeir land-eigendur sem eru skráðir í verkefnið og hafa ekki gengið frá merkjalýsingu, eru minntir á að huga að lýsingu landamerkja jarða sinna og panta til þess tíma hjá Þórði Þórðarsyni í síma 435 1573. 
Verkefnið er tímabundið átaksverkefni og gerðir hafa verið hagstæðir samningar um afnot af loftmyndgrunni og vinnu landfræðings á verktímanum.
Eigendur jarða eru hvattir til að nýta sér þetta tækifæri til að vinna óvéfengjanleg skýringargögn við landamerkjabréf jarða sinna.

Allar nánari upplýsingar veitir Óðinn Sigþórsson í síma 437 1215 eða 897 1667

Þjóðlendukröfum frestað
Fjármálaráðherra hefur nú ákveðið að fresta frekari kröfugerð um þjóðlendur næstu tvö árin í tengslum við sparnaðaraðgerðir ríkisstjórnarinnar. Því munu þjóðlendukröfur á svæði 8b sem er Mýra- og Borgarfjarðarsýsla, væntanlega koma fram árið 2013 og síðan í framhald önnur svæði á Vesturlandi og Vestfjörðum. 
Margir telja að framganga ríkisins sé komin út fyrir þær hugmyndir sem Alþingi hafði um umfang þjóðlendna þegar lögin voru sett. Það hefur verið staðfest opinberlega af þingmönnum sem þá sátu á Alþingi jafnt í stjórn sem stjórnarandstöðu. Ekki er ljóst hvort þessi tími verður nýttur af ríkisvaldinu til að fara yfir framkvæmd þjóðlendulaganna eða gera breytingu á lögunum sjálfum til að einfalda þessi mál og leiða til lykta með ódýrari og sanngjarnari hætti en hingað til.

Nú er tækifæri fyrir landeigendur til að rétta hlut sinn og þrýsta á um endurskoðun og sanngjarnari meðferð þessara mála.

Fyrirhugað var að vinna við kröfugerð á Vesturlandi hæfist á seinni hluta þessa árs. Þetta þýðir að landeigendur fá nú meira svigrúm til undirbúnings og það er mikilvægt að landeigendur nýti þann tíma vel.

Sumarlokun BV





Við viljum hér með vekja athygli á að skrifstofa Búnaðarsamtaka Vesturlands verður lokuð dagana 13. júlí til og með 3. ágúst 2009.  Ekki er fyrirhuguð lokun á þjónustu nautgripasæðinga í sumar.














